
Akayad amezwaru deg tmaziɣt 

Aḍris                                               Dda Qasi  

   Uqbel ad yinig Dda Qasi ɣer Franṣa, yella iḥemmel yiwet n teqcict d tajaret-is; nettat daɣen 

tḥemmel-it. Taqcict d ayyur, tsemxell akk ilmeẓiyen n taddart. Baba-s yesɛa d ayen kan, yerwa 

nezzeh. 

   Mi qerrben yimawlan n Dda Qasi ad as-tt-id-xeḍben, yenna-asen-id baba-s : « Yelli tekker-d 

deg tawant, win ara tt-yaɣen ilaq ad as-ikemmel mačči ad tt-yerr ɣer deffir ». Imawlan n Dda 

Qasi nnan-as dayen, taqcict-a d awezɣi ad d-tekcem s axxam-nneɣ. 

   Ul-is i iḥemmlen Jeǧǧiga, yemla-as abrid ara t-isiwḍen ɣur-s. Iceyyeɛ i tlemẓit ad terǧu. Nettat 

tefka-as awal: « D awezɣi ad qebleɣ wayeḍ ammer ad iyi-yettwakkes uqerru ». 

   Dda Qasi yerkeb lbabur, yunag ɣer Franṣa. Mi yewweḍ, refden-t Wat taddart-is, ḍebbren-as-

d axeddim. Sin n yiseggasen kan, yecrek lqahwa d yiwen... Deg tmurt, baba-s n teqcict yusa-d 

ɣur-s yiwen n umerkanti, yefka-as-tt ɣer tewwurt n ssuq. Jeǧǧiga tugi, tḥellel baba-s, twexxer 

ɣef wučči, ulac ! « Fkiɣ awal i urgaz, ur ttuɣaleɣ deg-s, yerna d nekk i yeẓran leṣlaḥ-im ». 

   Yewweḍ lexbar amcum i Dda Qasi, yuɣal-d; yewwi-d takerrust tettirriq. Ass wis-sin segmi 

yewweḍ ɣer taddart, yeɛna baba-s n teqcict, maca dayen ur yezmir ad yerr aḍar ɣer deffir... Dda 

Qasi yugi ad yebru i taluft, dɣa yeɛna win i ixeḍben Jeǧǧiga, yeḥka-as taluft akken tella. « 

Azekka, ad ruḥeɣ ɣer baba-s ad as-iniɣ, efk yelli-k ad tezweǧ » i as-yenna winna. Yefreḥ Dda 

Qasi. 

   Mi iruḥ tasebḥit ɣer uxxam n teqcict ad iwali baba-s, yewwet ɣef tewwurt snat n tikkal, 

iwexxer ɣer deffir, cwiṭ kan akka, teldi-d tewwurt, tsejba-d yiwet n tlemẓit am wayyur. Iwala-

tt kan yebhet, tewwet tergagayt deg tfekka-s, ɛerqen-as lehdur, ɣef unyir-is tuzzel tidi. 

- « Yella bab n uxxam ? » 

- « D baba, ulac-it! D acu i tebɣiḍ ad as-iniɣ? » 

- « Ulac! Ulac » 

Yerwel d tarewla. Gar wallen-is yuwi ṣṣifa n teqcict iwala, tekcem-as ɣer wul. Mi 

yemlal d Dda Qasi, yenna-as : « Ur zmireɣ ad tt-ǧǧeɣ, d awezɣi... ». 

 

                                                               Brahim Tazaɣart, seg wungal Salas d Nuja, sb 82. 

Iseqsiyen: 

1-D acu-t wannaw n uḍris-a? 1 

2-Deg uḍris-a, anallas d agensay neɣ d azɣaray? D acu i t-id-yeskanen. 2 

3-D acu i yeǧǧan Dda Qasi ad yinig? (0,5+0,5) 

4-Acu i yexdem Dda Qasi deg franṣa? 1 

5-Acuɣer id-yuɣal Dda Qasi ɣer tmurt? 1     

7- Ssufeɣ-d tignatin n uḍris-a (ilmend n uzenziɣ n wullis). 3 

8- Seɣti tucḍiwin n tira yellan deg uḍris-a: 3 

   Taqbaylita, ma yella ur tt-nesseqdec ara nukkni ad temmet. ad tt-yesseqdec uberrani !!! ihi 

ma yella ur tt-nesseqdec ara, t-uɣal am wakken ad d-tḥerreḍ taferka ad tt-teǧǧeḍ ad ttyali 

umadaɣ. ihi ur tegiḍ ara azal ula i wid yemmuten fell-as, i wid yettnaɣen fell-as. 

   Taqbaylit d leqdic ara tt-yesmeɣren, acku ma tenniḍas rǧu ad tt-ḥadreɣ ad tt-terreḍ deg 

leqḍen, asmi ara tedlud fell-as ad tafeḍ-itt teftutes neɣ terka, ilaq ad tt-nesseqdec ɣas aṭas i aɣ-

d-tesqam a-t-an ur nefhim ara. ma yella neḥjebitt deg uxxam akken aɣ-tcebbeḥ tasga, ma 

nezwer nenǧer-itt i telqam yes ara nekrez tusna, ḥadret kan ad aɣ-tetlef ayen ur n-qeddec 

ikerref. 

   Ilaq ad tt-nḥader, acu kan mi ara ak-d-yini yiwen ḥader-itt mačči d tamellalt ad tebḍu, seḍs-

itt, seqdec-itt, ẓed-itt, gar-ak d leǧnas d asaru. ẓwer-d amextaf nǧer-itt, itran aken-id-teknu 

ɣur-wet ad neṭṭes di leɣrur … 

  Aseɣti ad yili akka: 

Tucḍa Aseɣti-ines 

Njerit Nǧer-itt 

 

9- Smed tafelwit-a: 2 

Amyag n tɣara Arbib 

Imlul ……….. 

…………. Aɣezfan 

…………. Amerẓagu 

Izwiɣ …………. 

 

Asenfali s tira: 6 

   Deg kra n yijerriden, glem-d tugna n taddart-ik amek i tettili deg tsemhay: tagrest, tafsut, 

anebdu, amwan.   

Ger tamawt: ilad ad yeddu weglam deg tenfalit-ik ilmend n uzenziɣ n uḍris agelman.   

 

Afud igerzen.   

